
NGHIXU BL-ISPIRTU TA’ ALLA

Gheziez huti sacerdoti, gheziez Insara, illum hija 1-gurnata taghna s-sacerdoti. Ghandna tassew
ghaliex nghidu grazzi lill-Mulej dalghodu. Gesu, meta ghazel it-Tnax, ghazel lil min imbaghad
bieghu, ¢ahdu, u harbu. Wiehed bieghu, 1-iehor ¢ahdu u I-ghaxra l-ohra harbu fil-mument tal-
prova. Dan mhux biex nimtlew bis-sens tal-htija, anzi bil-maqlub, biex naghrfu kemm hi b’xejn
l-imhabba li Alla ghandu ghal kull wiehed minna s-sacerdoti. Minkejja 1i m’ahniex fidili, 1-
ewwel wiehed jien — forsi fidili fl-ghemil, imma mhux fidili fil-qalb zgur —, il-Mulej wera hniena
kbira maghna. Proprju f’din il-hniena, f’din l-imhabba b’xejn ahna rridu nsibu l-qawwa u 1-
energija, jew ahjar, minn din il-qawwa u l-imhabba b’xejn johrog 1-Ispirtu Qaddis ta’ Alla fuq ir-
ras, il-galb u l-persuna ta’ kull wiehed minna.

Ejjew dalghodu nharsu ftit lejn 1-Evangelju li ghadna kemm smajna (Lq 4:16-21), biex minn
hemmhekk niehdu l-energija li tkompli tgawwina, theggigna, taghmilna sacerdoti awtentici
minkejja d-dghufijiet taghna. L-Evangelju b’mod car jghidilna li Gest, mimli bl-Ispirtu s-Santu,
mimli bil-qawwa tal-Ispirtu li kien ir¢ieva fil-Maghmudija, jibda jdur is-sinagogi u jipprietka; u
jinzerta wkoll imur fis-sinagoga ta’ Nazaret mimli b’dan I-Ispirtu ta’ Alla. Alla ghogbu jgieghed
I-Ispirtu tieghu f’kull wiehed minna, mhux ghax jisthogqilna (kif diga ghidna), imma ghax b’xi
mod ha grazzja maghna.

Fil-kapitlu 2 tal-Evangelju ta’ San Luqa nsibu li Gest jmur lura lejn Nazaret minn Gerusalemm u
jogqghod ghall-genituri tieghu. Il-kriterju tal-ghazliet tieghu u ta’ hajtu jkun dak li tghallem
minghand missieru u ommu. Imma issa f’kapitlu 4 jerga’ lura lejn Nazaret minn Gerusalemm,
wara li gie ttentat mix-xitan. Anki hemmhekk, imbuttat mill-Ispirtu s-Santu, jerga’ lura lejn
Nazaret bil-kriterju uniku tal-azzjonijiet tieghu, tal-ghazliet tieghu, li jkun l-Ispirtu Qaddis ta’
Alla. Allura dalghodu l-ewwel mistogsija li tigini hi jekk hux 1-Ispirtu ta’ Alla jew spirtu iehor li
jmexxini, li jibghatni; jekk il-motivazzjoni tieghi, l-energija tieghi, il-molla li fil-hajja tieghi
zzommni energiku u haj, hix din il-‘Pneuma’, hix din ir-‘Ruah’, hix din il-qawwa tal-Ispirtu s-
Santu, jew jekk hix xi haga ohra.

L-Ispirtu, kif jghidilna I-Evangelju tal-lum, gieghed fuqi, qieghed fuqgna fil-prezent: “L-Ispirtu
tal-Mulej fugi” (v. 18), gieghed fuqek, gieghed fuqna; “ghax hu kkonsagrani” (v. 18), mhux
darba kkonsagrana fil-passat, imma ahna kkonsagrati kontinwament. Dan l-Ispirtu ta’ Alla li
huwa l-imhabba u l-ghotja infinita, li 1-ewwel li ghamel habbar 1-Ahbar it-Tajba lilna 1-fqajrin,
heles lilna l-imjassrin, ta kelma ta’ farag lilna 1-mahqurin, ta d-dawl l-ewwel u gabel kollox lilna
ghomja. Dan hu I-Ispirtu ta’ Alla li r¢evejna: Spirtu ta’ fraternita, Spirtu ta’ komunjoni, l-istess
Spirtu li fix-xmara Gordan lil Gesu jghidlu: “Inti Ibni I-ghaziz” (Lq 3:22). Hi l-kelma li 1-Mulej
Alla jghid kuljum, kull hin, kull mument, mill-Ordinazzjoni ’1 hawn, u anki gabel, lil kull wiehed
minna: “Inti ibni 1-ghaziz”.



Dan ifisser li ahna mhux biss qeghdin fi¢-centru tal-qalb ta’ Alla, imma li ahna lkoll ahwa ta’
xulxin. Allura din id-dinjita taghna ta’ wlied Alla, din il-verita taghna ta’ ahwa, titlob minna li fl-
esperjenza ta’ hajjitna ahna wkoll nesprimu din il-fraternita, bil-komunjoni ta’ bejnietna, bl-
imhabba lejn xulxin, billi noqoghdu attenti kif nitkellmu fuq xulxin, billi niddefendu lil xulxin,
billi nharsu lil xulxin, billi jekk hemm bzZonn bi mhabba nkellmu bi twissija helwa lil xulxin. Din
il-fraternita ma tigix mid-demm, mil-laham, imma tigi mill-Ispirtu ta’ Alla li r¢evejna. Jiena
nemmen li 1-Mulej illum gieghed isejhilna biex niggeddu fl-Ispirtu li rcevejna, fl-Ispirtu li
gieghed fugna, niggeddu fl-identita taghna f’Gesu Kristu r-Ras, f’Gest Kristu 1-Gisem. Ahna
nirrapprezentaw u nergghu naghtu 1-hajja lil Gesu Sacerdot fl-esperjenza ta’ hajjitna.

Imma minbarra din il-fraternita ta’ bejnietna, ahna msejhin u mibghutin biex naghtu I-Ahbar it-
Tajba lill-fqajrin. Irridu noqoghdu ftit attenti fil-hajja taghna bhala sacerdoti, ghax jekk dan 1-
Evangelju huwa I-vizjoni pastorali li kellu Gesu, il-‘mission statement’ tieghu, ahna ma nistghux
naghmlu haga ohra hlief li nippruvaw inkunu fih, hlief li nippruvaw naghmluh ukoll il-vizjoni
pastorali taghna, il-pjan pastorali taghna, il-‘mission statement’ ta’ hajjitna.

X’kienet din il-vizjoni ta’ Gest, li jibda biha dan 1-Evangelju hekk ghaziz ta’ kapitlu 4 ta’ San
Luqga? Hija vizjoni mibnija l-ewwel u qabel kollox fuq ix-xandir tal-Kelma. Ahna, l-ewwel u
gabel kollox, bhala sacerdoti msejhin biex inxandru 1-Kelma. Allura dalghodu nistagsi lili nnifsi
jekk il-hin, jekk l-energija, jekk il-preokkupazzjoni principali tieghi hix ikkoncentrata, iddurx
madwar ix-xandir tal-Kelma, tal-Verb, tal-Logos, li hu Gesu Kristu, jew jekk hux madwar haga
ohra. Dalghodu 1-Mulej jaghtina bil-qawwa tal-Ispirtu tieghu biex nergghu nitheggu f’dak li hu
specifikament taghna: ix-xandir tal-Kelma lill-poplu. “Baghtni nhabbar... baghatni nwassal il-
Bxara t-tajba” (v. 18), jirrepetiha darbtejn fl-Evangelju tal-lum; u nsibuha iktar minn darbtejn fl-
original li jikkwota f’kapitlu 61 tal-Profeta Izaija.

II-Mulej Gesi lilna baghatna nwasslu 1-Ahbar it-Tajba, imma mhux biss. Il-missjoni ta’ Gesl ma
kinetx biss tikkonsisti f’xandir tal-Kelma, f’Ahbar Tajba; imma wkoll kienet tikkonsisti fl-
ghajnuna konkreta, fil-karita konkreta, fil-pastorali konkreta, harsien konkret tal-ifqar fost il-
fgar. L-Evangelju tal-lum jiddeskrivi erba’ kategoriji ta’ nies li huma batuti. Ma jghidx
sempli¢ciment: ‘Jien gejt inwassal 1-Ahbar it-Tajba lil min hu batut’, imma jispecifika I-kategorija
tal-batut. Mhux biss, imma jispecifika t-terapija, it-tip ta’ pastorali skont il-kategorija tal-batut.
L-Evangelju ta’ San Luga jsemmi 4 kategoriji, waqt li f’kapitlu 61 il-Profeta Izaija jsemmi 6
kategoriji ta’ persuni batuti u fil-bzonn, biex juri l-attenzjoni specifika, serja, intensa ta’ Alla
taghna ghal min hu ghaddej mit-tbatija.

L-ewwel u gabel kollox, dan I-Evangelju jurina li I-missjoni taghna hija wahda relazzjonali; hija
wahda ta’ relazzjonijiet man-nies, mal-persuni, ma’ individwi, b’isimhom u b’kunjomhom. Mhix
relazzjoni ma’ massa, ma’ parro¢¢a, ma’ komunita, ma’ grupp; imma relazzjoni ma’ persuni
b’isimhom u b’kunjomhom. Hija c¢ara dags il-kristall, mhux biss fl-Evangelju tal-lum, imma fil-
missjoni pastorali kollha kif ipprezentata lilna minn Gestl.

Jiena nhoss dalghodu li I-Mulej Gest jixtieq jghinna u jaghtina l-qawwa biex ma nibzghux mill-
persuni fil-bzonn. Hafna drabi l-persuna fil-bzonn tipprezentalna sfida. Bir-ragun, l-ewwel
reazzjoni tieghi tkun: ‘Ahjar ma ltgajtx mieghek! Xi trid minni? Kif nista’ nghinek jien?
X’ghandi ahjar minnek?’. Bir-ragun din tkun ir-reazzjoni umana taghna. Imma ma ninsewx li



ahna mgharrqin fl-Ispirtu ta’ Alla, 1-Ispirtu li huwa mhabba, 1-Ispirtu li jcarrat il-qalb taghna. Hu
li jaghmilha kbira bizzejjed biex tilga’ lil persuna bil-bzonn taghha; anki sahansitra bl-ikbar
bzonn, il-bZzonn tal-hajja, meta 1-persuna tkun qorbot lejn il-mewt. Anki hemmhekk insibuha bi
tqila ahna biex inhallu I-Ispirtu ta’ Alla, li huwa hajja, energija, imhabba infinita, biex jahdem
fina ma’ certi kategoriji ta’ persuni.

Ejjew nitolbuh lill-Mulej dalghodu biex jifthilna 1-qalb taghna, biex ma nfixkluhx, ma ntellfuhx,
biex innehhu kull xkiel minn din qalbna Zghira u dghajfa, halli nkunu nistghu verament nobdu
dan il-mandat, din il-missjoni: ahna mibghutin, ahna appostli. L-Ispirtu ta’ Alla jrid ikun dak li
jimbuttana, u mhux l-ispirtu tal-genituri taghna, l-ispirtu tal-istorja taghna, tal-familja taghna, tat-
trobbija taghna, il-karattru taghna, l-istorja li gibna mill-passat taghna. Imma dan l-Ispirtu ta’
Alla li jrid imexxina fil-hidma taghna mal-poplu tieghu.

Fl-ahhar nett, ejjew nitolbu lill-Mulej matul din is-Sena li ddedikajna ghall-Kelma tieghu. Ejjew
nitolbu lill-Mulej, li fl-Evangelju tal-lum gieghed jaghtina verita, affermazzjoni ¢ara dags il-
kristall: “Din il-kitba sehhet illum, intom u tisimghu” (v. 21). I1-Kelma ta’ Alla li ssehh fil-widna
tal-bniedem, f’widnejna, issehh jekk issib lil min jismaghha, issehh waqt li geghdin nisimghuha.
[I-Kelma ta’ Alla hi qawwija: dak li tghid twettqu. Ejjew nitolbu lill-Mulej, hu li fil-Kelma
tieghu jaghtina I-Ispirtu tieghu, biex jaghtina din il-kelma, din il-qawwa li ghandna bzonn. Fil-
Kelma tieghu li ahna nisimghu titwettaq is-salvazzjoni, il-helsien, 1-ewwel u gabel kollox lilna I-
fqajrin, lilna l-imjassrin, lill-mahqurin u I-ghomja. Ejjew nitolbuh lill-Mulej jaghtina li nghaddu
minn dan il-process kontinwament, mhux darba jew ohra f’hajjitna; jaghtina li nghaddu minn dan
il-process kontinwu ta’ fejgan, biex inkunu nistghu b’semplicita nagsmu I-ministeru taghna mal-
ohrajn. Ahna ma ahna ahjar minn hadd, ahna sempliciment qaddejja li msejhin li naghmlu dak li
ahna mibghutin biex naghmlu.



